
EH Bildu talde politikoa

KONTROL MOZIOA

LEGEZ KANPOKO ERABILERA TURISTIKOKO ETXEBIZITZEI 
BURUZKOA

Ricardo  Burutaran  Ferré  EH  BILDU  udal-taldeko  zinegotziak,  Udalbatzaren  Organo 
Araudiaren 98. artikulua oinarri, KONTROL MOZIO hau aurkezten du, legez kanpoko erabilera 
turistikoko  etxebizitzak  kontrolatzeari  buruz.  Kontrol-mozioa  joan  den  urriaren  20an  Lurralde 
Garapen eta Planifikazio Batzordean aurkeztutako interpelazioaren ondorio da. 

JUSTIFIKAZIOA

  Ekainaren 12an, komunikabideek jakinarazi zuten Gizarte Eskubideetako, Kontsumoko eta 
2030 Agendako ministroak eta EAEko Turismo, Merkataritza eta Kontsumoko sailburuak bilera bat 
egin  zutela.  Bilera  horretan  erabaki  zen  Eusko  Jaurlaritzak  EAEko  turismo-ostatuen  online 
publizitateari buruzko posta-helbideak eta datuak bidaliko zituela, horiek gurutzatu ahal izateko eta 
legez kontrakoak direnen gainean jardun ahal izateko. 

Albisteak  zioenez,  lankidetza-hitzarmenaren  helburua  da  Euskadin  legez  kanpoko 
etxebizitza  turistikoen  erabilerari  aurre  egitea,  arlo  horretan  egiten  diren  ekintzak  indartuz,  
zehazkiago, ostatu horien legez kanpoko publizitateari dagokionez.  

Bestalde,  ikusirik  legez  kanpoko  pisu  turistikoak  kontrolik  gabe  ugaritzearen  ondorioz 
herritarrak  hirien  erdigunetik  kanporatzen  ari  direla,  iragarri  zen,  estatu-mailan,  etxebizitza 
turistikoen legez kanpoko 65.000 iragarki baino gehiago blokeatu zitzaizkiola Airbnb-ri.

Uztailean,  Hirigintza  Sostengagarriko  zinegotzi  ordezkariari  galdetu  genion  ea  udal-
zerbitzuei jarraibideak eman zitzaizkien erabilera turistikoko etxebizitza klandestinoak kontrolatzeko 
proaktiboak izan zitezen.

Irailaren 15ean, komunikabideek jakinarazi zuten Etxebizitza eta Hiri Agenda Ministerioak 
EAEn legez kanpoko erabilera turistikoa duten 472 etxebizitzaren erreferentziak jakinarazi zizkiela 
etxebizitzen alokairu turistikorako plataforma digitalei (horien artean Airbnb) eta horietatik 138 
Donostian zeudela. Hain zuzen ere, Donostia da legez kanpoko erabilera turistikoko etxebizitza 
gehien dituen EAEko udalerria.

      20003 Donostia 
 -swww.donostia.eu 943481027 -  - Tel.Ijentea, 1

Grupo político EH Bildu

http://www.donostia.eus/


EH Bildu talde politikoa

Horri  buruz  galdetu  genion  Hirigintza  Sostengagarriko  eta  Etxebizitzako  zinegotzi 
ordezkariari  eta  hark  erantzun  zuen  ez  zutela  argi  ministerioak  zer  irizpide  erabili  dituen  138 
etxebizitza horiek legez kanpoko etxebizitza turistikotzat jotzeko. Egia da, halaber, ez zuela argitu 
138ak aztertu zituzten edo, hala badagokio, haietako batzuk soilik.

Hala ere, baieztatu zuen lehen legez kanpoko etxebizitza turistikoak kontrolatzen jarduten 
zuten lau pertsonetatik gaur egun pertsona bat baino ez dela aritzen zeregin horretan, jardueren 
atalaren barruan.

Hori dela eta, hauxe da nire KONTROL MOZIOA:

1.- Donostiako Udalbatzak udal-gobernuari eskatzen dio Etxebizitza eta Hiri Agenda Ministerioari 
eska diezazkiola erabilera turistikoko etxebizitzak legez kanpokotzat jotzeko erabiltzen ari diren 
irizpideak, eta egiazta dezala, banan-banan, erakunde horrek egindako zerrendan agertzen diren 
etxebizitza guztiak indarrean dagoen legeriara egokitzen direla, eta, hala badagokio, legezko neurri 
egokiak har ditzala hirigintza-legezkotasuna berrezartzeko.   

2.- Era berean, udal-gobernuari eskatzen zaio indartu eta hobetu ditzala hirian dauden legez kanpoko 
erabilera  turistikoko  etxebizitzak  detektatzeko,  kontrolatzeko  eta  horien  jarraipena  egiteko 
mekanismoak, eta horretarako egokitzat jotzen dituzten antolamendu-neurriak har ditzala.

3.-  Udalbatzak  udal-gobernuari  eskatzen  dio  Gipuzkoako  Foru  Ogasuneko  Departamentuari 
jakinaraz  diezaiola  iruzurrezko  erabilera  turistikoa  duten  zenbat  etxebizitza  turistiko  hauteman 
dituen, dagozkion ondorioak izan ditzam.

Donostian, 2025eko urriaren 24an

Ricardo Burutaran Ferré
EH BILDU udal taldeko zinegotzia

